Jørgen + Anne = Sant

Det er somme vaksne som ikkje trur ein kan bli forelska når ein berre går i femte klasse. Men det kan ein. Jørgen + Anne = sant byggjer på ei barnebok av Vigdis Hjort. 

Anne Lunde går i femte klasse og forelskar seg hovudstups i den nye guten i klassa, Jørgen Ruge. Han har frekner og lyst, fint hår, og eit nøkkelknippe som klirrar når han spring. Og han spring fort. Fortare enn alle dei andre. I tillegg har han flytt inn i det tomme og mystiske banditthuset. Eit hus som rommar mange løyndomar og eit rykte om at fjorten år gamle Helga er mura inn i veggen av sin eigen far fordi ho gjorde alt, og mykje ho ikkje burde, for kjærleiken. 

Frå å vera mest oppteken av ryktet om at Helga spøkjer i banditthagen, ser Anne plutseleg historia med nye auge. For når Anne sjølv har vore mest oppteken av å slå gutane i handbak eller springe frå dei, blir ho no inspirert av Helga når situasjonen tilspissar seg: Den finaste jenta på skulen forelskar seg også i Jørgen Ruge. Og i motsetning til Anne, har Ellen den lengste og vakraste hestehalen, alltid fine, reine klede og jobb som skodespelar i ein reklamefilm på fjernsyn. Kjærastar sidan barnehagen har ho også hatt. Men Anne har bestemt seg. Fordelane er kanskje ikkje på hennar side, men Jørgen Ruge skal bli kjærasten hennar, ikkje Ellen sin. 

